
Fundinn sátu:
Vaka Ágústsdóttir, Kolbrún Magnúsdóttir, Árdís Ármannsdóttir og Guðjón Óskar Guðmundsson.

Gestir fundar:
Páll Marvin Jónsson, Þóra Hrund Guðbrandsdóttir og Sigurður Haraldsson.

1. Atvinnustefna Ölfuss
Páll Marvin Jónsson kynnti vinnu við atvinnustefnu Ölfuss og reynsluna af stefnumótunarferlinu.

Fram kom að aðalskipulag sveitarfélagsins hefði verið mikilvægur grunnur atvinnustefnunnar. 
Stefnan byggðist jafnframt á ítarlegu stöðumati, íbúakönnun og víðtæku samráði við hagaðila. 
Meðal annars var stofnaður samráðsvettvangur með fulltrúum atvinnulífs og sveitarfélagsins.

Kjarninn í atvinnustefnu Ölfuss er fjölbreytni, uppbygging innviða og ábyrg nýting auðlinda. 
Kynningin undirstrikaði mikilvægi þess að atvinnustefna byggist á traustum gögnum, skýrum 
tengslum við aðra stefnumörkun sveitarfélagsins og virku samtali við atvinnulífið og íbúa.

Starfshópurinn mun kynna sér atvinnustefnu Ölfuss og uppbyggingu hennar nánar við 
áframhaldandi vinnu.

2. Markaðsstofa Hafnarfjarðar
Þóra Hrund Guðbrandsdóttir, framkvæmdastjóri Markaðsstofu Hafnarfjarðar, kynnti starfsemi 
stofunnar og tengsl hennar við atvinnulíf í Hafnarfirði.

Rætt var um að starfsemi Markaðsstofunnar þyrfti að ná til fjölbreytts atvinnulífs í bænum en 
ekki eingöngu fyrirtækja í ferðaþjónustu. Stór hluti þeirra fyrirtækja sem Markaðsstofan er í 
tengslum við eru einyrkjar og minni fyrirtæki. Tækifæri eru því til að ná til breiðari hóps fyrirtækja 
og efla tengsl innan atvinnulífsins.

Markaðsstofan hefur áhuga á að efla samstarf og tengsl við bæjaryfirvöld. Einnig kom fram að 
unnið væri með heimsmarkmið Sameinuðu þjóðanna í starfsemi stofunnar.



3. Skipulagsmál og atvinnusvæði í Hafnarfirði
Sigurður Haraldsson kynnti skipulagsmál og stöðu atvinnusvæða í Hafnarfirði.

Farið yfir atvinnusvæði Hafnarfjarðar og áform. Rætt um svigrúm fyrirtækja til stækkunar.

Fjallað var um lausar atvinnulóðir og mikilvægi þess að upplýsingar um þær væru skýrar og 
aðgengilegar. Meðal annars var rætt um að hægt væri að birta á kortavef bæjarins:

● yfirlit yfir lausar atvinnulóðir;
● upplýsingar um hvaða starfsemi er heimil á hverju svæði;
● skipulagsskilmála og úthlutunarreglur;
● aðrar hagnýtar upplýsingar fyrir fyrirtæki og fjárfesta.

Einnig var rætt um umsóknar- og úthlutunarferli atvinnulóða og mikilvægi þess að ferlið og 
valforsendur væru gagnsæ.

4. Umræður og næstu skref
Að loknum kynningum ræddi starfshópurinn hvernig upplýsingarnar nýttust við áframhaldandi 
mótun atvinnustefnunnar.

Ákveðið var að kynna sér nánar:

● aðalskipulag Hafnarfjarðar;
● umhverfis- og auðlindastefnu bæjarins;
● heimsmarkmið Sameinuðu þjóðanna og tengsl þeirra við atvinnustefnuna;
● fyrirliggjandi gögn um atvinnulíf og atvinnusvæði í Hafnarfirði.

Einnig kom fram áhugi á að fá kynningu um starfsemi, þróun og framtíðarsýn hafnarsvæðisins.

Fundi slitið kl. 10:30.


